
Inganta harkokin Wasannin {ananan Mata Na 

‚Naija Girlz Got It‛ da ‚Kick Like a Girl‛  

 
Jami’ar Harkokin Hul]a, Rhonda J. Watson ce, tare da }ananan mata, a wata 

tantaunawar da {aramin Ofishin Jakadancin Amirka ya shirye. Ayo Durodola ta 
]auko hoton. 

 
Ranar Talata, 20 ga watan Nuwambar 2012, Sashen Hul]a da Jama’a na {aramin 

Ofishin Jakadancin {asar Amirka, dake Lagos, ya shirye wani bikin wasanni, mai 

armashi da }ayatarwa, dangane da wani kammalallen tarihin ‚’Yan Mata Ku 

Harba‛, watau ‚Kick Like a Girl‛, a Kolejin St. Gregory, ta Ikoyi, dake Lagos. 

[alibai fiye da 500, wa]anda mafi yawansu ‘yan mata ne, daga makarantu 15 dake 

Birnin Lagos, da shekarunsu suka tasamma daga 8 zuwa 14, suka halarci wannan 

gagarumin biki. Hukumar Wasannin Tsalle-tsalle da Guje-guje ta Tarayya da wani 

katafaren Kamfanin Sadarwa na Nijeriya, watau MTN, da wa]ansu fitattun ‘yan 

wasan tsalle-tsalle da guje-guje na Nijeriya, da masu koyar da wasannin da kuma 

wa]anda suka ci gajiyar shirin Wasanni na {asar Amirka, suka taimaka wa bikin 

wasannin ta hanyar shiga da kuma bayar da gudunmawa. 

 

A cikin jawabinta na marhabin, Jami’ar Harkokin Hul]a, Rhonda J. Watson, ta 

lura cewa, a watan Fabrairun 2012, Gwamnatin {asar Amirka, ta bayyana }o}arin 

da take yi, na janyo hankulan mata da ‘yan mata, ta hanyar wasanni. Ta lura cewa, 

‚wasanni na da gagarumar rawar da suke takawa, a rayuwarmu, kuma wa]anda 

suka shiga bikin wasannin sun koyi muhimman al’amurra dangane da natsuwa da 

juriyar da suka taimaka masu, wajen samun nasarori a filayen wasa.‛ Uwargida 

Watson, ta bayyana cewa, ma}asudin shirya wannan bikin wasannin, shine don 

taimaka wa masu halarta, musamman ‘yan mata, na da su bun}asa martabarsu da 

}ara mutuncinsu da kuma samun damar sanin sababbin damar da za su sanya su 

shiga harkokin makarantu da kuma rayuwar jama’arsu. Shirin na ’Yan Mata Ku 

Harba, ya musunta irin tunanin da ake da shi, da kuma zama wani tafarkin inganta 

harkokin shugabanci da yanke hukunce-hukunce bisa ga dabaru, da }ara martaba 

da kuma taimakawa, wajen ingantawa da kuma fahimta, a tsakanin ‘yan matan, 

komai yawan shekarunsu, da kuma jinsi ko makarantar da suke halarta. 

 

Bikin wasannin ya nuna wani kundin tarihin bidiyo na Shirin na ‚’Yan Mata Ku 

Harba‛, wanda ya bayar da labarin wa]ansu ‘yan matan da ba a ta~a cinye su a 

wasan }wallon }afa ba, da kuma irin yadda yara ke yanke wa kawunansu shawara. 

Jami’ar Harkokin Hul]ar ta jagoranci wata tantaunawa, mai armashi, game da 

}wazon ‘yan mata, na cimma burinsu, ta hanyar juriya da mayar da hankali da 

kuma tin}aho. Yara daga cikin masu saurare, sun amince cewa, wa]annan hotunan 

bidiyon, sun taimaka ma su, game da }ara sanin mutuncin ‘yan mata da  hanyoyin 

da za su ri}a yin hul]a da ‘yan matan. Hotunan bidiyon sun tabbatar cewa, 

wasanni na daga cikin manyan hanyoyin canjin kyautatar harkokin jin da]in 

rayuwarmu. 

 

Wa]ansu masu jawabi, biyu, a wajen, watau Manajan Wasannin Ciki da Waje, na 

Hukumar Gidan Rediyon Tarayyar Nijeriya, Nneka Ikem, da tsohon ]alibin Shirin 

Harkokin Ziyarar Shugabanci, na Duniya, na 2012, da wani mai gabatar da shirye-

shiryen wasanni, a gidan telebijin na SuperSport, Chisom Mbonu, da al}alar wasan 

{ungiyar FIFA, ta farko, sun yi jawabai, masu ratsa zukata, game da ‚{ara wa 

‘Yan Mata {warin Gwiwa ta Hanyar Wasanni‛, wajen koyar da su misalai, a 

bayyane, game da irin yadda za su shahara, a wasannin da suka za~a. Sun ro}i ‘yan 

matan da su ]auki dogon buri da yin aiki tu}uru da kuma yin watsi da bambancin 

da ake nuna masu, na cewa su mata ne. 

 

Da aka bar ]akin laccar, ya zuwa filin wasa, inda masu halartar taron suka rigunan 

dake da rubutun ‚’Yan Matan Nijeriya Ga Ranarku‛, watau ‚Naija Girls Got It‛, 

sai kuma al’marin ya riki]e wata bita da kuma gasar wasanni. ‘Yan matan sun raba 

kawunansu, rukuni-rukuni, don gudanar da bita da kuma koyon dabarun gasar 

wasanni. Bitar wasannin ta fi mayar da hankali ne ga dabarun koyo da gudanarwa 

da kuma wayon sanin dabarun, ciki har da na motsa jiki da wala-wala da }wallo da 

harbi da kuma amfani da kai, a wasan }wallo. 

 

An raba ‘yan matan, su 21, da aka za~o, cikin rukuni biyu, na jajaye da rawayan 

}ungiyoyi. {ungiyoyin biyu sun yi gasar sada zumunta, irin ta cin kofin duniya, 

sun kuma buga wasa da al}alan wasa da kuma masu gabatar da shirye-shiryen 

kafofin watsa labaru. Al’amarin abin armashi, inda har jar }ungiya ta lashe rawaya, 

da ci shida da nema. Jami’ar Harkokin Hul]a, Rhonda J. Watson, ta bayyana cewa, 



dukansu sun samu nasarar shiga wasannin, kuma ta bai wa dukan ‘yan wasan da 

al}alan da masu koyar da wasannin lambobin yabo. 

 

Bikin wasannin ya kawo ha]in kan yaba wa sashen hul]a da jama’a na {asar 

Amirka, wa]anda suka bukaci da a ri}a shirya irin wannan bikin, a kowace 

shekara. Kafofin watsa labarun Nijeriya sun kuma yayata wannan bikin. 


